
Uunga siunnersuut: Procenti aaqqiissutissaq aamma maannakkorpiaq aningaasarsiat pillugit 

Inatsisartut inatsisaata allanngortinneqarneranik Inatsisartut inatsisaat nr. xx, xx. xxx 2019-

imeersoq. 

(Aningaasaqarnermut Nunanilu Avannarlerni suleqatigiinnermut Naalakkersuisoq) 

Naalakkersuisut aaliangiiffigisissattut siunnersuutaannut qulaani pineqartumut qujanaq. 

Allannguutissatut siunnersuummi siunertaavoq anguniagaallunilu siullermik;  politiit isertortumik 

paasiniaasartuinit aningaasat tunniunneqartartut, aappaattullu; angajoqqaarsianngortartunut – 

imlt. ilaqutariittut paarsisartunut akissarsiassatut tunniunneqartartut aningaasarsiat 

nalunaarsorneqartar-nerani aningaasarsiat ilanngunneqartarunnaarnissaat. 

Taamaaliornikkut siullermik; isertortumik paasiniaasartunut paasissutissanik tunniussisartut 

kikkuuneri illersorneqalissapput – kikkuuneri isertuunneqartalissapput, appaattullu ilaqutariittut 

paarsisartuusut aamma aningaasaqarnikkut nukittorsarneqarlutillu illersorneqarnerulissallutik. 

Aaliangiiffissatut siunnersuut tamatsinnut pisariaqartoq pingaaruteqartorlu, taamaattumik 

annerusumik oqaaseqarfigeqqinnagu, siunnersuut taama isikkoqartillugu akuerisassanngorlugu 

ingerlateqqipparput. 

